
GOUVÈNÈ HOCHUL ANONSE ELAJISMAN ASISTANS FEDERAL POU REZIDAN 
AK BIZNIS YO NAN KONTE LEWIS KE MOVE TAN EKSTRÈM 18-19 OUT LA TE 

AFEKTE  
  

Administrasyon Ti Biznis Ameriken an pral bay prè ki gen to enterè ki ba pou 
rezidan ak biznis elijib yo ke move tan ekstrèm nan Konte Lewis la te afekte  

  
Aplikasyon pou prè yo disponib isit la  

  
  
Gouvènè Kathy Hochul te anonse jodi a Administrasyon Ti Biznis Ameriken (Small 
Business Administration) an pral ofri asistans federal bay Nouyòkè nan Konte Lewis ke 
move tan ekstrèm 18-19 out 2024 la te afekte, ki te lakòz gwo domaj nan biznis ak kay 
yo. Rezidan ak biznis yo nan konte Lewis kounye a elijib pou aplike pou prè ki gen to 
enterè ki ba pou ede yo rekipere yo nan evènman sa a. Aplikasyon sou entènèt yo 
disponib isit la atravè MySBA Loan Portal. Yo pral etabli yon kote an pèsòn pou 
aplikasyon prè yo nan jou k ap vini yo.  
  
"Lè move tan ekstrèm nan frape Nouyòk, n ap toujou la pou ede kominote nou yo 
rekipere yo," Gouvènè Hochul te deklare. "Mwen remèsye administrasyon Biden-
Harris ak patnè federal nou yo paske yo te rann asistans sa a disponib pou rezidan yo 
ak pwopriyetè biznis yo nan Konte Lewis."  
  
Lwa federal Asistans pou Kominote Riral nan ka Katastwòf yo otorize SBA pou l 
senplifye pwosesis pou yon gouvènè mande yon deklarasyon SBA nan ka katastwòf 
nan konte riral yo. Nan kad pwogram sa a, yo ka fè yon deklarasyon SBA avèk yon sèl 
pwopriyete ki andomaje nan yon zòn riral lè konte a te resevwa yon deklarasyon Gwo 
Katastwòf pou Asistans Piblik, men se pa Asistans Endividyèl. Administrasyon Ti Biznis 
Ameriken an te detèmine ke Konte Lewis te elijib e pral mete disponib prè ki gen to 
enterè ki ba pou biznis ak moun ki afekte yo.  
  
Komisè Divizyon Sekirite Enteryè ak Sèvis pou Ijans lan, Jackie Bray, te deklare, 
"Aksè a prè ki gen to enterè ki ba sa yo pral ede fanmi yo ak biznis yo jwenn èd yo 
bezwen pou retounen nan nòmal apre tanpèt devastè ete sa a. Nou vrèman apresye 
sipò patnè federal nou yo."  

Lidè Majorite Sena a, Charles Schumer, te deklare, "An out, kay ak ti biznis yo atravè 
Konte Lewis te sibi gwo domaj inondasyon akòz move tan ekstrèm nan. Kounye a, mèt 
kay yo, lokatè yo ak pwopriyetè ti biznis yo kapab jwenn prè ki gen to enterè ki ba nan 
Administrasyon Ti Biznis Ameriken an pou rekipere yo apre tanpèt yo, fè reparasyon 
enpòtan epi ranplase pwopriyete ki detwi yo. Mwen pral kontinye goumen pou ede 
moun yo rekipere yo apre tanpèt devastè sa a, epi ede Konte Lewis ak North Country 
rebati pi solid."  
  
Gwoup ki annaprè yo nan Konte Lewis la ka kounye elijib pou prè SBA nan ka 
katastwòf:  

• Mèt kay yo: jiska 500,000 dola pou repare rezidans prensipal yo.  
• Mèt kay ak lokatè yo: jiska 100,000 dola pou repare oswa ranplase byen pèsonèl 

yo ki andomaje oswa kraze.  
• Pwopriyetè biznis yo: jiska 2,000,000 dola pou ranplase pwopriyete, envantè, 

machin, ekipman ak lòt pèt fizik.  
• Biznis ak òganizasyon san bi likratif yo: Prè pou Katastwòf avèk Dega Ekonomik 

jiska 2,000,000 dola pou bay fon woulman ki nesesè jiskaske operasyon nòmal 
yo rekòmanse apre yon katastwòf.  

  
Yo ka soumèt aplikasyon pou prè nan ka katastwòf yo sou entènèt atravè Pòtay Prè 
MySBA a nan https://lending.sba.gov. Aplikan yo ka rele tou Sant Sèvis pou Kliyan SBA 
a nan 1-800-659-2955 oswa voye yon imèl bay disastercustomerservice@sba.gov. 
Moun ki soud, ki mal pou tande, oswa ki gen yon andikap pou pale, kapab rele 7-1-1 
pou jwenn aksè nan sèvis relè telekominikasyon yo.  
  
Yo ta dwe voye pa lapos aplikasyon ki konplè yo nan U.S. Small Business 
Administration, Processing ak Disbursement Center, nan 14925 Kingsport Road, Fort 
Worth, TX 76155. Dat limit pou revoye aplikasyon an pou domaj materyèl yo se 18 
fevriye 2025. Dat limit pou retounen aplikasyon domaj ekonomik yo se 22 septanm 
2025.  
  

###  
  
  

Lòt nouvèl disponib sou sit www.governor.ny.gov 
Eta Nouyòk | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 

